
 مجلة جامعة التنمية البشرية  33

 

 جامعة التنمية البشريةمجلة 

 juhd.v11n2y2025.pp33-42/10.21928: معرف الكائن الرقمي؛ (10عدد الصفحات ) ؛( 2025)2، العدد 11المجلد 

 ؛2025نيسان  20نشُرت في  ؛ 2025الثانی کانون26 ؛ قبُل في  2024الأول کانون 18 ورقة بحث منتظمة: أُس تلم البحث في 

  sazan.mohammad@univsul.edu.iq البريد الإلكتروني للمؤلف :

بداعي النسبية ديسازان ظاهر سع  2025©حقوق الطبع والنشر  ول اليها مفتوح موزعة تحت رخصة المشاع الإ  .0CC BY-NC-ND 4 -. هذه مقالة الوص

 

( داييزمانی کورد لە ەانييژۆ لۆ نۆ ف رىەتي و پارام  یى)ئاگا ۆب ەکەوەني ژ ێتو شانیي ناون  -ەپوخت

 شاندانیي ن  ۆب داييژۆ لۆ نۆ ف وىێڕەپەچەو لە ەکارکردن ،ەکەوەني ژ ێتو ىە. پوختەرخانکراوەت

 وێن  نجکراوىەو گ بستراکتەئ یىاريزان  لە کێش  ەب کەو رەوێئاخ ىەانييژۆ لۆ نۆ ف یىئاگا

و  کداهاتنييەداو ەب یىتيەن ۆ چ ەب ىەپ ەوڕێيەلە وەوۆيەهەتا ب تاک، یىزەئاو ینگەرهەف

 کەو کانیييەژۆ لۆ نۆ ف ەمهاتووەرهەب راووڕ ربەد لە کانەنتێگم ەس ىەانييژۆ لۆ نۆ ف رىەتي پارام 

 ش،ەکەوەني ژ ێتو س تهاتووىەدەب نجامىەئ نی. گرنگتر تێ(دا ببرکانەوش وەگڕ )ب

 کانیەخاو ەس تەرەک /ەکيە ەب ستەوەيپ ەکانييەک ەو ناو بووەه ييەار يزان  کردنیەس تەرجەب

 لە انيزمانداو نواندن  نگىەرهەف لە یىژۆ لۆ نۆ ف ژمارکراوىەه نتىێگم ەس کەو ەوە(یمنۆ )ف

 ىەس تەواب کان،ەگڕ ب نانیێ مه ەرهەب یى. هاوکات دروستداييک ي ت ەنۆ ف راوىڕ ربەد وەدروس ت

 یىکيەک ەو و ڵیىكاەیپ تێکرەديين ي ش ب ێ پ  شەوەب کانن،ەیمن ۆ ناواخنى ف اوىی گەڵه یىاريزان 

 ى،ەکەو نواندن یىنگەرهەف یىزگماک کىييەار يزان  کەو رەوێئاخ یىژۆ لۆ نۆ ف یىئاگا وانێن 

 . ەوەتێ استبکرپشت  ەانييک ي ت ەنۆ ف

 

 .یىکپ ،ڕیىگ ،ەوەرەاکيج ىەشاني ن  ،ەانييژۆ لۆ نۆ ف رىەتي پارام  ،یىئاگا:  - کانەشوو  لەيك 

 

 یكەشێ پ 
کوردييدا(، ئەم توێژينەوەيە بە ناونيشانی )ئاگایى و پاراميتەرى فۆنۆلۆژييانە لە زمانی 

کۆشش ێکە بۆ پەس نکردن و خستنەڕووى ئاگایى فۆنۆلۆژیى ئاخێوەرى زمانی کوردیى 

پەيوەست بە پاراميتەرى فۆنۆلۆژييانەو چۆنيەتیى سەرەوڕیزبوونی فۆنیمەکان و 

خستنەتەکيەکى دوانييان لە بونياتى دروس تەى بڕگەى کوردييدا. هەموو ئەوانە، لە 

انداو بەپێىى تيۆرى نيشانە جياکەرەوەکان، لە س نوورى چوارچێوەى فۆنۆلۆژیى بەرهەمهێن

دوو بەشدا کاریان تێدا کراوە. بەشى يەکەم، بەش ێکى تيۆرييە، تايبەتە بە فەرهەنگ و 

زانياریى فەرهەنگیى_فۆنۆلۆژیى بۆ گەنجکردنی سەگمێنتە فۆنۆلۆژييەکان، پاشان 

ەشى دووەميشدا، پەس نکردنی پێڕەوى فۆنۆلۆژیى وەک وەچەپێکهاتەيەکى زمان. لە ب

ئاگایى فۆنۆلۆژیى ئاخێوەر سەبارەت بە پاراميتەرى سەگمێنتە فۆنۆلۆژييەکان لە دروس تەو 

دەرکردە بەرهەمهاتووەکاندا خراوەتەڕوو، دواتریش پاش پەس نکردنی پاراميتەرى 

فۆنۆلۆژييانەى سەگمێنتەکان و هەڵکردنيان پێکەوە، لەناو پێڕەوى دەنگە نابڕگەييەکان/ 

ەکاندا، هەردوو جۆرى نابڕگەیى )گیاو، خشۆک( وەرگیاون و بەهۆى کۆنسۆنانت

نيشانە جياکەرەوەکانيانەوە، خستنەتەکيەکیى دوانييان خراوەتەڕوو. لەوڕووەشەوە بەپێىى 

یان، کراوەتە بنەماى  دەنگداریى[ ]± فۆنۆتاکتيکى زمانی کوردیى، نيشانەى

جێىى ئاماژەيە، کۆى نموونەو  نەیان.يەکلاکردنەوەى گونجاویى هەڵکردنی فۆنۆلۆژييا

ى سلێمانييەوە ر داتاکانی توێژينەوەکە، لە دیالێکتى کرمانجیى ناوەڕاست_ش ێوەزا

وەرگیاون و ڕێبازى )پەس نى ش يكاریى(یش، کراوەتە بنەماى ش يکردنەوەو 

 .ئەزموونکردنيان

 . فەرهەنگ و زانياریى فەرهەنگیى١

 زانياریى فۆنۆلۆژیى ١/١

ەوە، کە فەرهەنگ کۆگاى گەنجکردنی گشت زانيارييە زمانييەکانە، لەو ڕوانگەي     

زانياریى فۆنۆلۆژييش، وەک زانياریى وەچەپێڕەوێکى زمان، دەس تەبەرى زمانیى هەڵگرتن 

و کۆگاکردنی لەناو فەرهەنگى زماندا، خورتیى/ حەتمیى و مسۆگەرە. )بڕوانە هێڵكاریى 

(١ .)) 

چەپێڕەوێکەوە هەن و لەئارادان، زانياریى ئەو زانيارييانەى پەيوەست بە هەر وە

بێکەموکوڕيین، لەسەر ئەو بنەمايە، زانيارييە فۆنۆلۆژييەکان بە ئەندازەيەک تەواوو 

پڕاوپڕن، کە ئاگایى فۆنۆلۆژیى ئاخێوەرانی زمانێکى دیاریکراو، وەک ڕێسايەکى هەبوو و 

ەکى فۆنۆلۆژیى، چەسپيوى زمانەکەیان، دەیانناس نەوەو بۆ دروس تکردنی هەر دروس تەي

پشتيانپێدەبەستن، هەربۆيە ئاخێوەر بە ئاگاييەوە دروس تەکانی بەرهەمدێنێت. ئەوەش 

وادەکات ئەو بيچمانەى بەدەرلە یاسا فۆنۆلۆژييە ڕێپێدراوەکانی زمانێک دروس تدەکرێن، 

بەهۆى ئاگاييە فۆنۆلۆژييەکەى ئاخێوەرەوە ڕەتبکرێنەوە، چونکە ئاگایى فۆنۆلۆژیى، 

ەو زانيارييە فۆنۆلۆژييانەن، کە لەناو کەرەس تە خاوەکانی پێڕەوەکەدا وابەس تەى ئ

 .هەڵگیاون

 
 

 داييزمانی کورد لە ەانييژۆ لۆ نۆ ف رىەتي و پارام  یىئاگا

  ديسازان ظاهر سع 

 راقێکوردس تان، ع مىێرەه ،یىمانێسل  ،یىمانێسل  ىۆ زمان، زانک ژىێلۆ ک ،یىکورد شىەب

ڕوونکردنەوەکانی سەرەوە ئەوەمان پێدەڵێن، کە زانيارييە فۆنۆلۆژييەکان وەک      

تۆڕێکى پێکەوەبەستراوى توند، بە ش ێوەيەکى چڕو ئاڵۆز وەچەپێڕەوى فۆنۆلۆژييان لەناو 

کۆى وەچەپێڕەوەکانی دیکەى زمانەکەدا دەستنيشانکردووە، توخمە فەرهەنگييەکانيش بە 

دا هەڵگیاون، چونکە "زانيارييەکان پەيوەست بە فۆنۆلۆژیى ناواخنەکانيانەوە لە فەرهەنگ

فرە  (x(ەکانن، بەوەش )xو مۆرفۆلۆژیى و س ينتاکس و واتاشەوە، بەش ێکى ناواخنى )

زانياريین و لە ڕێزماندا زانيارييە شاراوەکانيان دەنوێنرێن". )مەعرووف، غەريب، 

٥١، ٢٠٢١ .) 

ەش ێک لە پێڕەوێکى گەورەتر )پێڕەوى بەوپێيە وەچەپێڕەوى فۆنۆلۆژیى، وەک ب    

((، بە دەربڕينێکى ٢زمان( بە زانيارييە فۆنۆلۆژييەکان داگیاوەتەوە )بڕوانە هێڵكاریى )

تر، وەچەپێڕەوەکە بە تەواوى ئەو زانيارييانە تەنراوە، کە فۆنۆلۆژييانە ڕیزکردن و 

و بەدواييەکداهاتنى فۆنیمەکانيان بۆ بەرهەمهێنانی دروس تەو بيچمى ڕێ گەپێدرا

لەئەس تۆدايە، ئەویش لە ئەو فۆڕمانەدا بەرجەس تەدەکرێت، کە لەناو فەرهەنگى زمانێکدا 

لە ڕووى دروس تەو س یمانتيکەوە پەیكاڵى هێمايەکى زمانیى داڕێژراون، بەوەش ڕاستیى 

و دروستیى بيچمە فۆنۆلۆژييە بەرهەمهاتووەکە، بەهۆى ئاگاييە فۆنۆلۆژييەکەى 

 .ئاخێوەرەوە پەس ندەکرێت

 
 

 پێکداچوونی فۆنۆلۆژیى لەگەڵ مۆرفۆلۆژیى و س ينتاکسدا ١/٢

پەيوەست بەم پارەوە، گرنگە ئاماژە بە ئەوە بدرێت، وێڕاى ئەوەى زانيارييە      

فۆنۆلۆژييەکان وەک زانياریى وابەس تەى وەچەپێڕەوێکى سەربەخۆ لە فەرهەنگدا دەرفەتى 

هەڵگرتن و گەنجکردنيان هەن، بەڵام خودى زانيارييەکان لەبەرئەوەى لە ناواخنى 

(دا بە ش ێوەى ئەبستراکت هەڵگیاون، فۆنیمەکانيش لەو سەگمێنتە فۆنۆلۆژييەکانی )فۆنیم

ڕوانگەيەوە، کە بەکارهێنانی تەنهاو سەربەخۆیان نيین، بۆيە پێش بينييدەکرێت زانيارييە 

فۆنۆلۆژييەکان سەربارى س نوورى بڕگەکان، لەناو تەواوى وەچەپێڕەوەکانی دیکەى 

ەهۆى بەشداریى زماندا بەرجەس تەبکرێن و دەرکەوتنيان هەبێت، ئەویش )ا( ب

فۆنیمەکانەوە لە داڕش تەى هەر دەربڕراوێکى زمانييدا، وەک )بڕگە، مۆرفێم، وشە، فرێز، 

ڕس تە، پاش_ڕس تە، دەق(، )ب( خاڵى )ا(، کارلێک و پێکداچوونی نێوان 

وەچەپێڕەوى فۆنۆلۆژیى و پێکهاتەکانی دیکەى زمانی لێدەکەوێتەوە، لەبەرئەوە 

ودى س نوورى فۆنۆلۆژیى تێدەپەڕێنێت، بە جۆرێک لێکدانەوەکانی وەچەپێڕەوەکە، خ

وەچەپێڕەوەکانی دیکەى وەک )مۆرفۆلۆژیى و س ينتاکس(یش، هاوکات دەبنە مەوداى 

ش يکردنەوە فۆنۆلۆژييە جۆراوجۆرەکان، بەوەش پشک و دەرفەتى يەکلاکردنەوەى 

یى و مۆرفۆفۆنۆلۆژ(هەندێک لە دیاردە فۆنۆلۆژييەکانيان دەبێت، هەروەک پێکهاتەکانی 

فۆنۆس ينتاکس( بەڵگەى ئەو ڕاس تييەن. مۆرفۆفۆنۆلۆژیى، ئەنجامى پێکداچوونی نێوان 

((. هاوکات "بۆچوونەکانی ٢٠٢٤)فۆنۆلۆژیى و مۆرفۆلۆژیى(يە. )بڕوانە )عەبدوڵڵا، 

( لەبارەى تيۆرى فۆنۆلۆژیى بەرهەمهێنان و مينیماڵ ١٩٩٥-١٩٦٨چۆمسکييش )

نۆلۆژييانەن پەيوەست بە س ينتاکسەوە". پڕۆگرامەوە، هۆکارى ڕوونکردنەوەى فۆ 

(Al.Jalabneh, 2009, 77 بەوەش دەکرێت فۆنۆس ينتاکس بە لێکەوتەى ،)

هەردوو پێکهاتەى )فۆنۆلۆژیى و س ينتاکس( پەسنبکرێت. )بۆ زانياریى  کارلێککردنی

 (،   (Agoyi & Emmanuel, 2019زیاتر، بڕوانە: 

(https://www.degruyter.com/document/doi/10.1524/978305008

4596.71/html) ، 

(و بۆ فۆنۆس ينتاکسيش، بڕوانە ٣لەبارەى مۆرفۆفۆنۆلۆژييەوە بڕوانە هێڵكاریى )    

 (.٤هێڵكاریى )

 
 

 

 
( وەک مۆدێلى گشتیى فۆنۆلۆژیى، تايبەت بە ١دەکرێت ش ێوە/ فيگەرى )   

دەرخستنى کەرەس تە تێداهەڵگیاوەکانی فەرهەنگ بە زانيارييە فۆنۆلۆژييەکانيانەوە 

 (Rose & Penney, 2021, 2بکێشرێت، کە  لە

https://www.frontiersin.org/journals/psychology/articles/10.338

9/fpsyg.2021.646713/full .وەرگیاوە  

 

https://www.degruyter.com/document/doi/10.1524/9783050084596.71/html
https://www.degruyter.com/document/doi/10.1524/9783050084596.71/html
https://www.frontiersin.org/journals/psychology/articles/10.3389/fpsyg.2021.646713/full
https://www.frontiersin.org/journals/psychology/articles/10.3389/fpsyg.2021.646713/full

 . ئاگایى و پاراميتەرى فۆنۆلۆژييانە لە زمانی کوردييدا٢

 ئاگایى فۆنۆلۆژييانە ٢/١

مەبەست لە ئاگایى فۆنۆلۆژييانە، توانس تى زمانیى ئاخێوەرە لەبارەى ناسينەوەى 

سەگمێنتە فۆنۆلۆژييەکان )فۆنیمەکان(ى زمانێکى دیاریکراوو یاساو ڕێسا ڕێپێدراوەکانی 

بەکاربردنيانەوە، کە لەڕێيانەوە پێش بينیى بونياتنانی بيچمى فۆنۆلۆژیى دروست دەکرێت، 

ڕاس تێتیى واتایى، واتە ئەگەرچیى ناوەڕۆک و ەیشتن بە پێش درککردن، یان دەس تگ

پەیكاڵبوونی واتاو فۆڕم بە بنەماى ڕاست و دروستیى بۆ دروس تکردنی دەربڕراوێکى 

زمانیى لە کوردييدا بەهادارە، بەڵام بۆ ئاخێوەرى زمانێکى دیاریکراو، ئاگاييە فۆنۆلۆژييەکە 

ەوەو وابەس تەى دروس تە/ بيچمەکەى بەرلە واتا، بەرهەمهاتووە فۆنۆلۆژييەکە دەناسێت

دەکاتەوە. بڕوانە وشەکانی /الثقافة، الحرية، حاضر، طيب...هتد(، کە دروس تەى 

ش دروس تەى زمانی ی/Think, These, …etcفۆنۆلۆژیى زمانی عەرەبیى و /

بۆيە ئاخێوەر لەڕێىى ئاگاييە فۆنۆلۆژييەکەيەوە بيچمى ئەو وشانە دەناسێتەوەو  ئينگلیزيین،

وە دەکات، کە سەگمێنتە فۆنۆلۆژييەکانی /ث، ة، ض، ط/ سەربە پێڕەوى درک بە

، یش، جارێک وەک /ث/و جاریکيش وەک /ذ//Thفۆنیمەکانی زمانی عەرەبيین و /

زمانی ئينگلیزيین، بۆيە بۆ ئاخێوەرى کورد، هەريەک لەو فۆنیمە  دوو فۆنیمى

دا، شلە زمانی کورديي ەوە ئاماژەپێدراوانە، تەنها حوکمى ئەلۆفۆنيان هەن. هەر لەوڕوو

خستنەتەکيەک و بەدواييەکداهاتنى ئەو فۆنیمانەى، کە نيشانە گەنجکراوەکانی ناواخنيان، 

بوارو دەرفەتى پێکەوەهاتن و هەڵکردنی فۆنۆلۆژييان لە زمانەکەدا بۆ دەڕەخس ێنن، 

_ا(و بە ١پەيوەست بە ئاگاييە فۆنۆلۆژييانەکەى ئاخێوەرەوە ڕوودەدات. )بڕوانە )

_ب، پ( بەراورديبکە(. لێکەوتەى پەس نکردن و ش يکردنەوەکانی سەرەوە، ئەو ١)

بۆچوونە دەسەلمێنێت، کە )ئاگایى فۆنۆلۆژييانە، بە بنەماى فێربوونی کارامەیى 

 خوێندنەوە( لە زمانێکى دیاریکراودا دادەنێت. بڕوانە:

 https://www.understood.org/en/articles/phonological-

awareness-what-it-is-and-how-it-works 

، بەش ێکە لە ئاگایى یمیىهاوکات گرنگە ئاماژە بەوەش بکرێت، ئاگایى فۆن     

زمانێکى  فۆنیمەکانی لەگەڵ ئاخێوەرتواناى گونجاندنی کە تايبەتە بە ش ێوازو فۆنۆلۆژييانە، 

بە واتا ئاگایى فۆنیمیى، تواناى تێبينييکردن، دیاریکراودا. بڕوانە )سەرچاوەى پێشوو(. 

بیکردنەوەو بەکاربردنی فۆنیمە لە وشە دەربڕراوەکاندا. ئەمەش کردەى خستنەتەکيەکى 

ن بۆ سەگمێنتە فۆنیمەکان لە مەوداى وشەکانداو بە پێچەوانەشەوە جياکردنەوەى وشەکا

 پێکهێنەرەکانيان، ...هتد دەگرێتەوە. بۆ زانياریى زیاتر لەبارەى ئاگایى فۆنیمييەوە، بڕوانە: 

https://www.readingrockets.org/reading-101/reading-101-

learning-modules/course-modules/phonological-and-phonemic-

awareness 

 
_ا(دا، هەڵکردنی فۆنۆلۆژييانەى فۆنیمەکان، هەلومەرجى پێکەوەهاتنى /ش، ١لە )    

ا، ر/ى لە دەوروبەرە فۆنۆلۆژييەکەدا ڕەخساندووە، هەڵکردنەکەش، بەهۆى گونجاویى 

ئەو نيشانە جياکەرەوانەوەيە، کە هەر فۆنیمێک بە ش ێوەى نادیار لە ناواخنيدا 

فۆنیمەکە دەنێن. لێکەوتەو ئەنجامى پێکەوە  هەڵگیاوەو پێکەوە بونياتى کەس ێتیى

هەڵکردنەکەش، پەيوەست بە جێبەجێکردنی پێواژۆ فۆنۆلۆژييەکانەوەو لە بەرهەم و 

دروس تەى وشە فۆنۆلۆژييەکەدا خۆيدەبينێتەوە، کە پاش چێککردنەوە بەپێىى ئاگایى 

وانەوە فۆنۆلۆژييانەى ئاخێوەر، دروس تەکە لە بيچمە فۆنەتيکييەکەيدا دەنوێنرێت، ب ەپێچە

ئاس تەنگى فۆنەتيکیى بۆ دەربڕينى سەگمێنتە خراوەتەکيەکەکان لە بۆتەى بيچمێکى زمانييدا 

دروس تدەبێت و ئەوکات بەهۆى ئاگایى فۆنەتيکييەوە دەناسرێتەوە. )بڕوانە 

_ب،پ((، ئەمەش ئەوەمان پێدەڵێت، کە دەرکردە/ بەرهەمهاتووە فۆنۆلۆژييەکە، ١)

بڕينى فۆنەتيکیى دروس تەکە مسۆگەردەکات، هەروەک دەبێتە سەنگى محەک و دەر 

پێچەوانەکەشى دروس تە، چونکە وەک پێشتر گوترا، ئاگاييە فۆنەتيکييەکە بەش ێکە لە 

 توانس تى ئاوەزیى ئاخێوەر/ ئاگاييە فۆنۆلۆژييانەکەى.

بەوپێيە )ا( بۆ هەڵکردنی فۆنیمەکان لە دەوروبەرە فۆنۆلۆژييەکەیاندا، ئاگایى     

انەى ئاخێوەر بەپێىى نيشانە جياکەرەوەکانی سەگمێنتەکان، بڕیاردەر دەبێت، فۆنۆلۆژيي

)ب( دروستیى بيچمە فۆنۆلۆژييە بەرهەمهاتووەکە، ڕێگەدانی فۆنەتيکييانە بۆ نواندنی 

فۆنەتيکیى سەگمێنت/ فۆنیمەکان فەراهەمدەکات، بەپێچەوانەوە نادروستیى بيچمە 

بلۆکدەکات، ئەوکات بيچمەکە وەک فۆرمێکى فۆنۆلۆژييەکە، دەربڕينە فۆنەتيکييەکەى 

دروست، پەیكاڵى واتايەکى دیاریکراو نابێت و بەوەش بەشداریى داڕشتنى وشەکانی 

 فەرهەنگ ناکات. 

کۆتکردنی فۆنۆلۆژیى، پەکخستنى یاسايەکى فۆنۆلۆژييە لە ژينگەو دەوروبەرێکى      

 سەرەتاى بڕگەو وشەى زمانی فۆنۆلۆژیى دیاریکراودا. بۆ نموونە نەهاتنى دەنگى ڤاوڵ لە

وورچ/ /*کوردييدا، بووەتە بنەماو بەهۆيەوە بەربەست بۆ داڕشتنى دروس تەيەکى وەک 

]وورچ[ لە دەربڕينە *لە فەرهەنگى کوردييدا دروس تدەکات و لەوەشەوە نواندنی 

فۆنەتيکييەکەى ئاخێوەردا کۆتدەکات. بۆ زانياریى زیاتر لەبارەى کۆتکردنی فۆنۆلۆژیى لە 

 (، ب. ئەو لينکەى خوارەوە:Crystal, 2008, 50ووى تيۆرييەوە، )بڕوانە: ا. )ڕ 

https://www.understood.org/en/articles/phonological-awareness-what-it-is-and-how-it-works
https://www.understood.org/en/articles/phonological-awareness-what-it-is-and-how-it-works
https://www.readingrockets.org/reading-101/reading-101-learning-modules/course-modules/phonological-and-phonemic-awareness
https://www.readingrockets.org/reading-101/reading-101-learning-modules/course-modules/phonological-and-phonemic-awareness
https://www.readingrockets.org/reading-101/reading-101-learning-modules/course-modules/phonological-and-phonemic-awareness

_پ(، پەيوەندیى بە نەهاتنى ١ەوە، پێدەچێت کۆتکردنی دەرکردەى )هەر لەوبارەي    

فۆنێمى /ر/ەوە هەبێت لە وەچەپێکهاتەى سەرەتاى بڕگەى کوردييدا، بۆيە ئەمە بووەتە 

ڕێسايەک لە زمانەکەداو پەیڕەوکردنی، هەموو دروس تە هاوش ێوەکان بە ڕەهایى 

ەتاى هەر مۆدێلێکى بڕگەى ڕەتدەکاتەوە، بەو جۆرەى فۆنێمى /ر/، وەچەپێکهاتەى سەر

 ((. ٢زمانەکەى گرتبێت/ پڕکردبێتەوە )بڕوانە )

هەرچەندە پەيوەست بە ڕێنووسى کوردييەوە بەپێىى هەندێک بۆچوون، /ر، ڕ/      

لە سەرەتاى وشەدا هەر بە /ر/ هێمادەکرێت و گرنگیى بە جياوازیى نێوانيان نادرێت، 

يوەست بە هەردوو فۆنێمى /ر، ڕ/ەوە بەڵام ئەم توێژينەوەيە جياکاریى ڕێنووس پە

پەسەنددەکات و کار بەو بۆچوونە دەکات، کە ]ر، ڕ[ بەپێىى فۆنەتيکى ئۆرگانیى، لە 

ڕووى سازگەى دروستبوون و دەربڕین/ درکاندنيش يانەوە، دوو دەنگى جياوازن، 

ئەوەش دەربڕى ئەو ڕاس تييەيە، کە لە بنەڕەتدا وەک دوو فۆنێمى جياواز لە ئاوەزدا 

گیاون، بە بەڵگەى ئەوەى ئاخێوەر لە کاتى بەرهەمهێنان و گۆکردنياندا، ناتوانێت هەڵ

ئاڵوگۆڕ بە جێکەوتەکانيان بكات و وەک ئەلتەرناتيڤى يەکتر بەکاریانبهێنێت، کەواتە 

هەردوو فۆنێم/ دەنگەکە لە دابەش بوونێکى تەواوکەرانەدان، چ لە وەچەپێکهاتەى 

((، هەربۆيە بە دوو ڕێنووسى ٣ بڕگەدا )بڕوانە )سەرەتا، یان وەچەپێکهاتەى کۆتایى

 جيا هێمادەکرێن و دەنوێنرێن.

گرنگە ئاماژە بەوەش بدرێت، ڕێنووس وەک پێڕەوێکى نووسین، بابەتێکى      

هەڕەمەکیى_ سەرپشکیى نييە، بەڵکو بەش ێک لە نواندنی خورتييانەى فۆنێمە 

و هەر لەوڕێيەوە ئاکارە  هەڵگیاوەکەى ناو فەرهەنگى ئاوەزیى بەرجەس تەدەکات

فۆنەتيکييەکەى لە دەربڕيندا نيشاندەدات، تەنانەت نائازادیى ڕوودانی فۆنێمەکان تا ئەو 

ڕادەيەيە، کە هەندێکجار پەيوەس تە بە گۆڕينى دروس تەى واتایى وشەوە، بۆيە گۆڕينى 

هەر فۆنێمێکيان بە فۆنێمەکەى دیکە، گۆڕينى بيچم/ دروس تەى وشە فۆنۆلۆژييەکە 

هێنێتەئاراوە، ئەوەش بوونی پەيوەندیى هەمبەریى فۆنۆلۆژیى نێوان دوو فۆنێمەکە دە

دەسەلمێنێت، بڕوانە /برین، بڕین/، کە ئەگەر وشەکان بڕگە بڕگە بکرێن، ئەوا س نوورى 

 ڕوودانی فۆنێم/ دەنگەکان، وەچەپێکهاتەى سەرەتای بڕگەى دووەم دەبێت.

 رەش، رووناک، رێناس، رەوشت، رۆژگار//*. ٢

راستیى، رێبەڕ، رۆژگاڕ، بڕین، / ≠. /ڕاستیى، ڕێبەر، ڕۆژگار، برین، برژاو/ ٣

 بڕژاو/

ڕوونکردنەوەکان دەربڕى ئەو ڕاس تييەن، کە )ا( ئاگایى فۆنۆلۆژیى، وابەس تەى      

 ) زانيارييە فۆنۆلۆژييە هەڵگیاوەکانی ناو فەرهەنگى ئاوەزييەو پەيوەس تە پێوەى، )ب

تنووسین، وابەس تەى ئاگایى فۆنۆلۆژييانەى ئاخێوەرە، بە جێبەجێکردنی پێڕەوى دروس

واتا بنەمايەکى فۆنۆلۆژييانەى هەيەو بەپێىى ئەو بنەمايە کاردەکات، )پ( خاڵى )ب( 

هۆکارە بۆئەوەى، ئاگاييە فۆنۆلۆژييانەکە پێش قۆناغى دەربڕین، جڵەوى چۆنيەتیى 

رتبێت، هەر ئەوەش دەبێتە شى گ-دەنگ/ فۆنە دەربڕاوەکە-درکاندنی فیزیکیى فۆنێمەکان 

بنەماو نواندنە فەرهەنگييەکەى فۆنیمەکان لە س نوورو مەوداى دروس تەى وشەکاندا، 

.  پەيوەست بە داڕش تەى فەرهەنگى کوردييەوە پەس ندەکات

     پاراميتەرى فۆنۆلۆژييانە ٢/٢

کانە چەشن و چۆنيەتیى ڕیزکردن و بەدواييەکداهاتنى سەگمێنتە فۆنۆلۆژييەکان/ فۆنێمە    

لە پەيوەندييەکى تەکنش ينييدا بەپێىى فۆنۆتاکتيکى زمانی کوردیى، بە جۆرێک فۆنۆتاکتيک 

نيشانەى ناواخنى فۆنێمەکان هەڵدەهێنجێت، تا بەهۆیانەوە پەيوەست بە بەکاربردن و 

جێبەجێکردنی یاساو ڕێساو پێواژۆ فۆنۆلۆژييەکانەوە، دروس تەى فۆنۆلۆژیى کوردیى، 

نێکى دیکە "زانياریى فۆنۆتاکتيکیى، پەيوەست بە چۆنيەتیى بەرهەمبێت. بە دەربڕي

ڕیزکردنی فۆنیمەکان بۆ دروس تکردنی مۆدێلەکانی بڕگە، لەناو ڕژێمى فۆنیمەکانی زمانی 

واتە لەناو فەرهەنگى ئاوەزييدان" )سەعيد،  (، هەروەها ٤٠، ٢٠٢٤کوردييدان، 

يارييە فۆنۆتاکتيکييانە، (، هەربۆيە ئەو زان katamba & Stonhan, 2006, 83بڕوانە )

کە بەرپرسى پاراميتەرى سەگمێنتە فۆنۆلۆژييەکان )کۆنسۆنانت و ڤاوڵەکان(ن، 

کاریانپێدەکرێت و لە ڕێيانەوە، یاسابەندیى زنجیەى يەكەدواييەکى سەگمێنتەکان بە 

-Vش ێوەيەکى تەکنش ينیى، دەپارێزرێت، ئەوەش بە جۆرێکە، کە جێکەوتەى ڤاوڵ 

Position  ێکهاتووى بڕگەدا دیاريدەکات، بەوەش بەرجەس تەکردنی پاراميتەرى لەناو پ

چەپکە فۆنیمەکان و ڕێکخس تنيان، کە مەبەست لە ڤاوڵەکان و خستنەتەکيەکى دوانیى و 

 س يانیى کۆنسۆنانتەکانن، لەناو دروس تەى بڕگەکاندا ڕوودەدات. 

بەهۆى پێڕەوى  گرنگە ئاماژە بەوەش بدرێت، دروستیى پاراميتەرى فۆنۆلۆژييانە،     

نيشانە فۆنۆلۆژييەکانەوە ڕوودەدات، بە واتا نيشانە جياکەرەوەکان/ چەپکە نيشانەکان 

دەبنە سەنگى محەک و پێکەوەهاتنى فۆنیمەکان و هەڵکردنيان لەگەڵ يەکدا بۆ 

بەرهەمهێنانی فۆڕمى ڕووکەشى فۆنەتيکیى، پەسەنددەکەن. لەوڕووەوە فۆنەتيکى 

انە بەرهەمدەهێنێت، کە نيشانە -فۆن-دەنگ ئۆرگانیى، ئەو جووت/ ڕیزە

جياکەرەوەکانيان گونجاویى و لەباریى پێکەوەييان هەبێت و بتوانرێت فیزیکييانە لە 

((. بۆ نموونە نيشانەکانی ]دەنگداریى ٤س نوورى بڕگەو وشەکاندا بدرکێنرێن. )بڕوانە )

انياریى و کپىی[، ]گیاو، خشۆک، لەرزۆک، لييەکان...هتد[. بۆ دەس تخستنى ز 

 ((  ٦٨_٦٠، ٢٠٢٣لەبارەى پۆلکردنی دەنگەکانەوە، )بڕوانە )غەريب، 

      

 
 

(دا، گۆکردنی فۆنەتيکييانەى ]بەد[ لە /بەدکار/دا، بووەتە ]بەت[، ٤لە نموونەى )     

واتە فۆنیمى /د/ لە نواندنە فۆنەتيکييەکەيدا بە ]ت[ بەرجەس تەبووە، چونکە "لە زمانی 

، ٢٠٠٨کوردييدا، گيیاوە دەنگدارەکان لە کۆتایى وشەدا دەرناکەون". )مەحویى، 

اتە پێش بينييدەکرێت لە زمانی کوردييدا، نابڕگەييە تەقاو/ (، کەو ٢٥٨بەرگى يەکهەم، 

گیاوەکان لە کۆتایى وشە/ بڕگەدا بە هەمان ئەدگارەوە ڕوونەدەن، بەڵکو بۆ نابڕگەييەکى 

گیاوى کپ دەگۆڕێن، وەک گۆڕينى /د/ بۆ ]ت[ لە نموونەکەى سەرەوەدا، بەوەش 

نەى نابڕگەیى گیاوى کپن، لە ئەو دەنگانەى نابڕگەیى گیاوى دەنگدارن، لەگەڵ ئەوا

هەمان مەوداو ژينگەى فۆنۆلۆژیى/ فۆنەتيکييدا پێکەوە هەڵناکەن، بەڵکو لە گۆکردن و 

نواندنە فۆنەتيکييەکەیاندا، هاتنى يەکێکيان، هاتنى ئەوی دیکەیان بلۆکدەکات. )بڕوانە 

کۆتایى ((، کە دیاردەى ئارخيفۆنیم لە کۆتایى بڕگەى ٥(و هێڵكاریى )٥نموونەکانی )

وشەکاندا بەرجەس تەدەکەن و تێيدا گۆڕانی گیاوە دەنگدارەکانی /د، گ، ب/ بۆ 

 گیاوى کپىى /ت، ک، پ/، بەڵگەى سەلماندنی بۆچوونەکەن.

( ئەوە نيشاندەدات، کە ئارخيفۆنیم دیاردەيەکى فۆنەتيکييە، نەک ٥هێڵكاریى )     

فۆنۆلۆژیى، بۆيە لە دەربڕيندا بەرجەس تەدەبێت، هەروەک دروستبوونی ئارخيفۆنیمەکانی 

]ت، ک، پ[ لە جێکەوتەى بێلايەنبووندا )وەچەپێکهاتەى کۆتایى بڕگە(و لە دەربڕينە 

بەوەش بێلايەنبوون دەبێتە مەرجێکى يەکلاکەرەوەى  فۆنەتيکييەکەدا ڕوویانداوە،

 contrastئارخيفۆنیم لە زماندا، ئەویش لەوڕووەوەيە، کە "فۆنیم بە يەکەى هەمبەریى 

or opposition unit  دانراو هەمبەرييەکەش دەشێت بێلايەن بێت و ئەمەیش

(. بەوپێيە ٢٧٩، بەرگى يەکهەم، ٢٠٠٨پێشنيازکردنی ئارخيفۆنیمى سەپاند" )مەحویى، 

فۆنۆتاکتيک )ا( وێڕاى پەيوەستبوونی بە پاراميتەرى فۆنۆلۆژييانەى فۆنیمەکان و 

ڕێگەدان بە چۆنيەتیى ڕیزبوون و پێکەوەهاتنيان، )ب( جێکەوتەى دەرکەوتنى دەنگە 

ڤاوڵ و کۆنسۆنانتەکانيش لەناو دروس تەى بڕگەدا دیارييدەکات. بڕوانە جێکەوتەى 

اتەى کۆتایى بڕگەيەو بە جێکەتەيەکى خورتیى ئەو دەنگانە بێلايەنبوون، کە وەچەپێکه

دادەنرێت، کە فۆنەتيکييانە حوکمى ئارخيفۆنیميان لە زماندا هەن، واتە ئەو دەنگانەى لە 

بنەڕەتدا هەڵگرى نيشانەى جياکەرەوەى ]+ گیاوى دەنگدار[ن و لە جێکەوتەى 

بەهۆى جێکەوتەى کۆتاييدا ئاکارە فۆنەتيکييەکەیان بەرجەس تەدەکەن، ئەوا 

دەرکەوتنيانەوە، فۆنەتيکييانە لەو نيشانەيە دەکەون، هەمبەر بەوە، نيشانەى 

جياکەرەوەى ]+گیاوى کپ[ دەبێتە ئەلتەرناتيڤ و جێگرەوەى نيشانە زگماکييە 

بنەڕەتييەکەیان و پێيدەناسرێنەوە، ئەوەش بارو کەس ێتیى فۆنیمێکى جياواز نيشاندەدات 

ێئەوەى گۆڕانی واتایى بە دواى خۆيدا بهێنێت. )بۆ زانياریى و دروس تەکە دەگۆڕێت، ب

، بەرگى دووهەم(، ٢٠٠٨لەبارەى بێلايەنبوون و ئارخيفۆنیمەوە، بڕوانە )مەحویى، 

Akamatsu, T. (2021) .)) 

لەليەکى ترەوە گرنگە ئەوەش بگوترێت، پاراميتەرى دەنگە بەئارخيفۆنیمبووەکان     

( CVCC, CVCبڕگەدا، پەیڕەوى هەردوو مۆدێلى )لەناو مۆدێلە جياوازەکانی 

دەکەن، بە جۆرێک وەک گوترا ئارخيفۆنیم وەچەپێکهاتەى کۆتایى بڕگە دەگرێت، 

بەوەش ئەو وەچەپێکهاتەيە بە جێکەوتەى بێلايەنبوون بۆ گۆکردنی دەنگە گیاوە 

خراوەکان( دادەنرێت، سەربارى ئەوەى، هەردوو مۆدێلەکەش لە  -)لەدەنگداریى

(ش ئەوە دەردەخات، کە CVCCى بڕگەى داخراون. هاوکات مۆدێلى )جۆر

هەرچەندە پێدەچێت ئارخيفۆنیم هەندێکجار لەگەڵ دەنگێکى تردا خستنەتەکيەکى دوانييان 

هەبێت، بەڵام دوا دەنگى چەپکە کۆنسۆنانتەکە، حوکمى ئارخيفۆنیمى دەبێت، بەوەش 

_ا( ٥ت( و بە )_٥جێکەوتەکەى چەس پاوو پارێزراو دەبێت. )بڕوانە )

( CVCC_ت(یش مۆدێلى )٥(و )CVC_ا( مۆدێلى )٥بەراورديبکە(، کە )

 نيشاندەدات.

 
 

جێىى سەرنجە ئارخيفۆنیم، جۆرێکى ئەلۆفۆنەو تايبەتمەندیى و ئەدگارى هاوبەش و     

ناوکۆیى لەنێوانياندا هەن، بەوەى هەردووکيان چەشنێکن لە جۆراوجۆریى ئازادى 

رجەس تەکردنی هەمان واتا لە هەردوو دروس تە دەنگەکان، سەرەڕاى بە

فۆرمگۆڕاوەکەدا، بەڵام لە جێکەوتەى ڕوودان و جۆرى سەگمێنتە پێکهێنەرەکانياندا، 

لەيەکجيادەبنەوە، بە جۆرێک )ا( پەيوەست بە جێکەوتەى ڕوودانەوە، بە گشتیى 

ە، )ب(   Onsetئەلۆفۆن س نوورى ڕوودان و بەرجەس تەکردنی، سەرەتاى بڕگە 

جگەلەوەى ئەو جووتە دەنگانەش دەبنە ئەلۆفۆنی هەمان فۆنیم، کە دەشێت يەکێکيان 

لە زمانی کوردييدا پلەى فۆنیمى نەبێت، بەڵکو تەنها لە دەربڕينە فۆنەتيکييکەى وشەدا 

سەرپشکييانە بەرهەمدێت، )پ( بەپێىى خاڵى )ب(، ئەو دەنگانەى گۆکردنی ئەلۆفۆنيان 

ەردووکيان ئەدگارى کۆنسۆنانتى کپيان هەن، بەوەش فيچەرى   هەن، زۆرينەى کات ه

دەنگداریى[، بۆ ناسينەوەى ئەلۆفۆن بەهادار نييەو نابێتە پنتى دیاریکردن و ]± 

[ ٦دەرخستنى جياوازييان. )بڕوانە ) (و دیاریکردنی نيشانە جياکەرەوەکانی /س/، ]ص

ن لەگەڵ ئەلۆفۆنێک، یان ( ئەوە دەردەخات، کە "فۆنیمەکا٦(دا(. نموونەى )٨، ٧لە )

دەس تەيەک لە ئەلۆفۆنەکانياندا پەیكاڵى يەک دەبن و لە چێوەى دروس تەيەکى دەنگیى 

فۆنەيتيکييدا، هەمان واتا بە بيچمێکى جياوازەوە هەڵدەگرن" )مەعرووف، سەعيد، 

٨٧، ٢٠١٨.) 

 

 

 
 

نیم لە هەمبەر بەو خاڵانەى سەرەوە تايبەت بە پەس نکردنی ئەلۆفۆن، )ا( ئارخيفۆ 

وەچەپێکهاتەى کۆتایى بڕگەدا، کە جێکەوتەى بێلايەنبوونە، دەرکەوتنى دەبێت، )ب( 

لە دەربڕينداو تەنها بەهۆى ئەو جووتە دەنگانەوە دروس تدەبێت، کە لە ئاوەزى ئاخێوەردا 

بەش ێکن لە ڕژێم/ پێڕەوى فۆنیمەکانی زمانی کوردیى، واتە وەک فۆنیم لە فەرهەنگەکەيدا 

اڕش تەى فەرهەنگیى وشەکان پێکدەهێنن، بەڵام لەگەڵئەوەشدا، هەڵگیاون و د

ئارخيفۆنیم لە دەربڕین و نواندنە فۆنەتيکييەکەدا بەرجەس تەدەبێت، نەک لەسەر ئاس تى 

دەنگداریى[، ئەدگارێکى زاڵ ]± فۆنیمى، )پ( لە ئارخيفۆنیمدا، نيشانەى جياکەرەوەى 

(و ٩نەو پێيدەناسرێنەوە. )بڕوانە )و بنەڕەتیى جياکردنەوەى دەنگە بەئارخيفۆنیمبووەکا

_ا، ب(دا(. هەروەک ١٠دیاریکردنی نيشانە جياکەرەوەکانی هەردوو دەنگەکە لە )

)ش يکردنەوەى نيشانە جياکەرەوەکانيش، يەکێکە لە ڕێبازە گرنگەکان و پشت بەو 

بنەمايە دەبەس تێت، کە فۆنیمەکان يەکەى سەربەخۆ نین، بەڵکو هەر فۆنیمێک، لە 

نيشانە جياکەرەوەکان/ چەپکە نيشانەکان پێکدێت(. )بۆ زانياریى زیاتر، بڕوانە  يەکگرتنى

(ROACH, 2009, 102.کە هەموویان پێکەوە، جۆرى فۆنیمەکە پەس ندەکەن ،)) 

 

 
 

 
 

 
 

 پاراميتەرى دەنگە گیاوەکان   ١_٢/٢

پێڕەوى دەنگەکانی زمانی مرۆڤ، بڕگەیى و نابڕگەييەکان )ڤاوڵ و کۆنسۆنانتەکان(      

دەگرێتەوە، لەناویاندا سروشت و تايبەتمەندیى ئۆرگانیى هەر دەنگێک لە ڕوانگەى 

فۆنەتيکى بەرهەمهێنان و فیزیکیى/ ئەکوستيکييەوە، پەيوەست بە ميكانیزمى دروس تکردن 

ەو لەڕێىى نيشانە جياکەرەوەکانيانەوە وەک فيچەرە و درکاندنيانەوە دیاریکراو

هەڵگیاوەکانی ناواخنى سەگمێنتە فۆنۆلۆژييەکەى فۆنیم، دەنوێنرێن. بەوپێيە دەنگەکان 

بەسەر چەند پۆلێکى جيادا دابەشکراون. هەروەک دەنگە نابڕگەييەکان/ کۆنسۆنانتەکان 

ەفریكات، لوتييەکان، پۆلى )گیاوەکان، خشۆکەکان، گەروویى و دەنگە ژێيەکان، ئ

دەنگە لييەکان، دەنگە لەرزۆکەکان، نیمچە نابڕگەييەکان( لەخۆدەگرن. )بڕوانە )غەريب، 

((. لەوڕووەوە، لەبەرئەوەى چەندێتیى دەنگە بڕگەیى و نابڕگەييەکان ٦٨_٦٠، ٢٠٢٣

زۆرو فرەچەشنن، بۆيە لە چێوەى ئەم توێژينەوەيەدا، تەنها نابڕگەييەکان و لەناو 

شدا جۆرى )گیاوو خشۆکەکان( وەک مۆدێل وەردەگیێن و پەيوەست بە ئەواني 

پاراميتەرى فۆنۆلۆژييەوە کار لەسەر خستنەتەکيەکى دوانييان دەکرێت. نابڕگەييە 

گیاوەکان لە کاتى درکاندندا بەربەستيان بۆ دروس تدەبێت، بە جۆرێک تەسکبوونەوە 

ادەکات دەنگە تەقاوەکان/ لە ڕێڕەوى هەوادا بە تەواویى ڕوودەدات و ئەوەش و 

، بەرگى دووهەم، ٢٠٠٨گیاوەکان دروس تببن. )بۆ زانياریى زیاتر، بڕوانە )مەحویى، 

((، ئەوانيش دەنگەکانی ]ب، پ، ت، د، ک، گ، ق، ئــ[ دەگرنەوە، بۆ ١٥٤

(. دەنگەکانی ]ف، ڤ، ١دەنگداریى[یان، بڕوانە خش تەى )]± خستنەڕووى فيچەرى 

 ڕگەييە خشۆکەکان پەس نکراون، )بڕوانە دواتر(.س، ز، ش، ژ[ ش، بە ناب

 
  

شایانی گوتنە، نابڕگەييە گیاوەکان لەناو خۆیاندا خاوەنی تايبەتمەندیى جياوازن، بۆيە   

مەرجێکى ڕەها بۆ پێکەوەهاتن و گونجانيان لەنێو دروس تەى بڕگەدا لەئارادا نييە، بەڵکو 

لە تاقيکردنەوەى نموونەکانەوە دەتوانرێت ئەوە هەڵبهێنجرێت، کە فۆنۆتاکتيکى کوردیى، 

دەنگانە بۆ خستنەتەکيەکى دوانیى لە مەوداى بڕگەيەکدا کۆدەکاتەوە، یان فيچەرى ئەو 

نا، چونکە لە ڕیزکردن و خستنەتەکيەکى فۆنۆلۆژييانەدا، بە تەنها ڕووکەشى سەگمێنتە 

فۆنۆلۆژييەکان گرنگ و بەهادار نین، بەڵکو هەڵکردنی فۆنۆلۆژييانە بۆ نيشانە 

ن، بەتايبەت لەنێو ئەو دەنگانەى، سەر بە جياکەرەوەکانی ئەو سەگمێنتانە، جێىى بايەخ

ا  هەمان پۆلى جياکەرەوەى )گیاو، خشۆک،....هتد(ن، چونکە هەندێکجار بە تەنه

يەک نيشانەى جياکەرەوە لە پەيوەندیى  جێنش ينييدا، هەلومەرجى پەيوەندیى هەمبەریى 

دنی پارادیگمایى بۆ بەرهەمهێنانی گچکەترین جووت دەڕەخس ێنێت. )بڕوانە دیاریکر 

 _ا،ب(دا(.١١نيشانە جياکەرەوەکانی ]ب، پ[ لە  )

 

 
 

 
 

خستنەتەکيەکى دوانیى هەندێک لە نابڕگەييە گیاوەکان بە جۆرێکە، کە نيشانەکانيان     

دەنگداریى[یانەوە، پێناچێت لەناو لێکس یمێکى فەرهەنگييدا هەڵبکەن ]± پەيوەست بە 

ب[ەوە، بۆيە -سەرەوڕیزبوونی   ]گو بچنەتەکيەک، بەتايبەت دەنگەکانی ]ب، گ[ بە 

_ب((، هەمبەر ١٢بەو پاراميتەرەوە لەناو بڕگەو وشەى کوردييدا نابينرێن )بڕوانە )

گ[ بەو پاراميتەرەوە، پێش بينييکراوەو ڕوودەدات. بڕوانە -بەوە پێکەوەهاتنى ]ب

لێکس یمى /بگۆڕ/. وێڕاى ئەوەى، لە دەوروبەرى س ينتاکس یى شكانەوەى ڕەگى 

گ[ لە بەرهەمهێنانی ڕێژەى داخوازييدا -ا، هەمان سەرەوڕیزبوونی ]بکردارەکاند

_ا((. هاوکات چەپکە کۆنسۆنانتى ١٢بەهۆى لگرى /بــ_/ەوە ڕوودەدات )بڕوانە )

دوانیى گیاوى ]+دەنگدار[و ]+کپ[یش، هەمان لێکدانەوە هەڵدەگرن. )بڕوانە 

گێکى ]+گیاوى کپ[، پ[، لە بەرامبەردا دەن-(( بۆ ڕیزبەندیى دەنگەکانی ]ب١٣)

جێکەوتەى نابڕگەیى پێش دەنگێکى ]+ گیاوى دەنگدار[ دەگرێت، بۆيە تەرزى 

((. ١٤سەرەوڕیزبوونی چەپکە کۆنسۆنانتى دوانیى لەو چەش نە ڕێگەپێدراوە. )بڕوانە )

هەڵکردنی فۆنۆلۆژیى گیاوەکانيش بە نيشانەى ]+کپ[ەوە، خستنەتەکيەکى دوانیى بۆ 

جێىی ((. ١٥ک[ەوە دروس تدەکەن. )بڕوانە )-ە ڕیزبەندیى ]تدەنگەکانی ]ت، ک[ ب

سەرنجە، وەک پێشتر ئاماژەيپێدراوە، لەم توێژينەوەيەدا تەنها خستنەتەکيەکى دوانیى 

( لەليەک خستنەتەکيەکی س يانييان ١نابڕگەييەکان کاری تێداکراوە، بەوەش )

 Silent  ڤاوڵێکى بێدەنگ[ بە i( لەليەکى دیکەشەوە، بزرۆکە ]٢بەهەندوەرنەگیاوە، )

دانراوە، بۆيە لەنێوان جووتە فۆنیمە خراوەتەکيەکەکانی نێو بڕگەکاندا، بە دەنگێکى نەبوو 

 هەژمارکراوە.

 
 بڕوانە فۆڕمى کردارى داخوازیى ]بگرە[. 

 

 
 

 
 بڕوانە فۆڕمى کردارى داخوازیى ]بپرسە[.

 

 
 

  گ/ لە لێکس یمى /يەکگرتن/دا.-بڕوانە پاراميتەرى /ک

 
.-بڕوانە پاراميتەرى /ت  ک/ لە لێکس یمى /تكا/دا

 

 پاراميتەرى دەنگە خشۆکەکان ٢_٢/٢

هەروەک لە وەچەپارى پێشوودا ئاماژەيپێدرا، نابڕگەييە خشۆکەکان بە دەنگەکانی 

]ف، ڤ، س، ز، ش، ژ[ دیاریکراون، هەرچەندە لە زمانی ئينگلیزييدا سەربارى ئەو 

کە ، (ROACH, 2009, 40خشۆکەکان دانراون. )دەنگانە، ]ث، ذ[ش بە دەنگە 

دەنگداریى[دا هاوش ێوەى نابڕگەييە گیاوەکان، پشتبەس توو بە ئەدگارى ]± لە فيچەرى 

((. بەوەش "کۆنسۆنانتە ٢فۆنەتيکييانەیان لەيەکجياکراونەتەوە. )بڕوانە خش تەى )

، خشۆکەکانيش، "دەنگداریى" بۆ جياکردنەوەى وشەکان نيشاندەدەن" )مەحویى

(. ئەم دەنگانە کاتێک بەرهەمدێن، کە )تەسکبوونەوەو ٢٢٧، بەرگى دووهەم، ٢٠٠٨

داخستنى ئۆرگانەکان لە جێکەوتەيەکى وەک )لچولێو، دانەکان، پووک، ...هتد(دا بە 

جۆرێک ڕوودەدات، کە خشاندنێک دروس تدەکەن(، بۆيە بە )خشۆک( ناودەبرێن. 

 ((.١٥٤)بڕوانە )سەرچاوەى پێشوو، 

 
وبارەيەوە لەناو نابڕگەييە خشۆکە دەنگدارەکاندا، پێناچێت سەرەوڕیزبوون و لە    

بەدواييەکداهاتنى دوانیى دەنگەکانی ]ڤ، ز، ژ[، لە پەيوەندييەکى تەکنش ينييدا بە 

ژ[ ڕووبدات، -ز[، ]ز-ژ[، ]ژ، ڤ[، ]ژ-ڤ[، ]ڤ-ز[، ]ز-ڕیزبەندیى زنجیەیى ]ڤ

يتەرى فۆنۆلۆژیى ئەو دەنگانەو بۆ ئەوەش فۆنۆتاکتيکى زمانی کوردیى، پارام 

(، کە ئەوە دەخەنەڕوو، ١٧، ١٦پێکەوەهاتنيان ڕەتدەکاتەوە، بڕوانە نموونەکانی )

پێدەچێت ئەدگارى فۆنەتيکييانەى دەنگەکانی ]ڤ، ز، ژ[، کە ]ڤ[ بەپێىى فۆنەتيکى 

فیزیکييانە لە چەش نى دەنگە  ]+ لێویى و ددانیى[ و ]ز، ژ[ش ]+ ددانیى[ و ئۆرگانیى

کەکانن، س یماى ]+ دەنگداریى[یان، دەرفەتى لەبارو گونجاو بۆ پێکەوەهاتنيان خشۆ

نەڕەخس ێنێت، بە دەربڕينێکى تر، ناتوانرێت لەناو دەنگە خشۆکەکاندا، ئەوانەى 

هەڵگرى هەمان پۆلى جياکەرەوەن بە نيشانەى ]+ دەنگداریى[يەوە، پەيوەندیى 

ێنانی پێکهاتوو/ بيچمێکى دروست تەکنش ينیى لەگەڵ يەکدا دروستبکەن و بۆ بەرهەمه 

(ەوە ئەوە ١٨لە فۆنۆلۆژیى کوردييدا، بخرێنەتەکيەک. هاوکات لە نموونەکانی )

هەڵدەهێنجرێت، کە فۆنۆتاکتيکی زمانەکە، ڕێگە بە پاراميتەرى فۆنۆلۆژييانەى 

ف[ نادات، کە دەنگى ]ف[ بە پێچەوانەى ]ڤ[ەوە، -ڤ، ڤ-دەنگەکانی ]ف

دا هيچ گچکەترین ]+کپ[ە، بەوەش "چاوەڕێد ەکرێت، کە /ڤ/ نەتوانێت لەگەڵ /ف/

(، ١٨_١٦(، لەبەرئەوە نموونەکانی )٤٦٣، ٢٠١٦جوتێک دروستبكات" )مەحویى، 

بە نا_وشە دادەنرێن، کەچیى بۆ هەندێک لە دەنگە خشۆکەکان وەک ]ز، س[، کە 

((، ١٩دەنگداریى[يەوە لە پەيوەندیى هەمبەرييدان )بڕوانە )]± بەهۆى فيچەرى 

فۆنۆتاکتيکى زمانەکە دەس تەبەرى پاراميتەرى فۆنۆلۆژييانەیان دەکات و هەلومەرجى 

خستنەتەکيەکيان بۆ دەڕەخس ێنێت، بەوەش لە س نوورى بڕگەکاندا پێکەوە هەڵکردنيان 

_ا،ب((. کۆى ئەو زانياييە فۆنۆتاکتيکييانەش، لە ئاگاييە ٢٠دەبێت. )بڕوانە )

نپێدەکرێت، بۆيە ئاخێوەر هەر بەو ئاگاييە فۆنۆلۆژييەکەى ئاخێوەردا هەن و درکيا

فۆنۆلۆژييەيەوە پاراميتەرى فۆنۆلۆژیى زمانەکەى پەیڕەودەکات و بيچمى فۆڕم_دروست 

لە فەرهەنگەکەيدا دادەڕێژێت، لەبەرئەوەى وەک پێشتر ئاماژەيپێکرا، هەموو ئەو 

لەناو فۆنیمەکانی زانيارييانە، زانياریى بنەڕەتیى و بنەمايین و وەک نيشانەى جياکەرەوە، 

 زمانەکەدا بۆ ناسينەوەى بارو کەس ێتیى فۆنیمەکە، هەڵگیاون.

شایانی ئاماژەپێکردنە، ئەو سەرەوڕیزبوونانەى لەم توێژينەوەيەدا کۆتکراون و بە      

و  واتايەکى دیاریکرا نا_وشە هەژمارکراون، ئەوانەن، کە لە ش ێوەزارى سلێمانييدا پەیكاڵى 

نین، چونکە نموونەکان لەو ش ێوەزارەوە وەرگیاون و تاقيکراونەتەوە، بەڵام مەرج نييە 

 ترى زمانی کوردييدا هەمان حوکميان هەبێت، بەپێچەوانەوە دەشێت لە ش ێوەزارەکانی

هەمان ئەو پێکەوەهاتنانە، بەش ێک لە بيچمى وشە فەرهەنگييەکانی زار/ ش ێوەزارێکى 

ز/ لە س نوورى فۆڕمى  تر پێکبهێنن. بۆ نموونە بۆ سەرەوڕیزبوونی فۆنیمەکانی /ڤ/+ /

. ١ست، خاو(، /ڤزبون/: )وشەيەکى فەرهەنگييدا، بڕوانە وشەکانی /ڤز/: )س 

. مزراح(، ٢. چەقۆى دەم پان، ١. خاوبوونەوە(، /ڤزک/: )٢شلبوونەوە لە کارکردن، 

. ١ژ/: )ڤزە/: )پرخە(. بۆ بەدواييەکداهاتنى /ڤ/ + /ژ/ش، بڕوانە وشەکانی /ڤ/

. دەنگى ئاو، کە بە تەوژم ٢و بەردەقۆچانێ،  ەللگوجۆرێ دەنگ وەک دەنگى 

(. ڕوونکردنەوەکە بۆ ٥٣٢، ١٣٨١هەژار، )بورانەوە(. ) دەرپەڕێ(، /ڤژانەوە/:

 سەرەوڕیزبوونە ڕێپێنەدراوەکانی تریش ڕاس تە.

 

 

 
 

.-بڕوانە پاراميتەرى /ز  س/ لە لێکس یمى /زس تان/دا

 

 
 

.-بڕوانە پاراميتەرى /س  ز/ لە لێکس یمى /سزا/دا

_ا،ب(، لەناو پۆلى دەنگە خشۆکەکاندا، دەشێت ٢٠بەپێىى نموونەکانی )     

-پێکەوەهاتنى هەردوو فيچەرى ]+ دەنگدار، + کپ[ بە پاراميتەرى ]خشۆکى دەنگدار

کپ خشۆکى دەنگدار[ ڕووبدات، وێڕاى ئەو هەڵکردنانە، -خشۆکى کپ[، ]خشۆکى 

ش، -دوو پاراميتەرى ]فخستنەتەکيەکى فۆنۆلۆژیى بۆ دەنگەکانی ]ف، ش[ بە هەر 

ف[ بەکارە، بەوەش بەو سەرەوڕیزبوونانەوە بەشداریى داڕش تەو مۆدێلەکانی بڕگەى -ش

 ((.٢١کوردیى دەکەن. )بڕوانە )

 
.-بڕوانە پاراميتەرى /ف  ش/ لە لێکس یمى /فشۆڵ/دا

 
 ف/ لە لێکس یمى /شفتە/دا.-بڕوانە پاراميتەرى /ش

 

 نپاراميتەرى دەنگە گیاوو خشۆکەکا ٣_٢/٢

پاراميتەرى دوانیى فۆنۆلۆژييانە لەنێوان دەنگە گیاوو خشۆکەکاندا بە جۆرێکە، کە     

فۆنۆتاکتيکى کوردیى، بەپێىى زانياریى ناواخنى فۆنیمەکان، ڕێگەپێدان بۆ خستنەتەکيەک 

و پێکەوەهاتنيان لەناو دروس تەى بڕگەکاندا دەڕەخس ێنێت، بۆ ئەوەش، نيشانەى 

[، بۆ هەريەکێکيان بەهەندوەرگیاوەو کراوەتە بنەماى دەنگداریى]± جياکەرەوەى 

هەڵکردنی فۆنۆلۆژييانەیان، یان بە پێچەوانەوە. لەو ڕوانگەيەوە، خستنەتەکيەکى دوانیى 

دەنگەکان بە تەرزى جياواز )ا( لەليەک لەڕووى پۆلى ]+گیاو[، ]+خشۆک[ييانەوە، 

[ييانەوە بۆ هەر جووتە دەنگداریى]± )ب( لەليەکى ترەوە بە جياوازیى فيچەرى 

پێکەوەهاتنيک لە چەند تەرزێکدا ش ێوازبەندکراوە، تا ئەوە تاقيبکرێتەوە کام مۆدێل و 

تەرزانە لە زمانەکەدا باوو ڕێگەپێدراون، کامانەش يان بەو ڕیزبەندیى و پاراميتەرەوە 

((، کە تێيدا ٢٢گۆناکەن و پێش بينیى ڕوودان و هەڵکردنيان ناکرێت. )بڕوانە )

تەکيەکیى دوانیى فۆنیمەکان، بۆ ئەو دروس تانە تاقيدەکرێتەوە، کە تێياندا دەنگە خستنە

گیاوەکان جێکەوتەى سەرەتا لە دروس تەکەدا دەگرن، پاشان دەنگە خشۆکەکان بە 

 دوایاندا دێن.

 

 

 

 
.-بڕوانە پاراميتەرى /ک  س/ لە لێکس یمى /کس پە/دا

ئەو جووتە پێکەوەهاتنانە بوون، کە (، بۆ خستنەڕوو و نواندنی ٢٢نموونەکانی )    

لەنێوان دەنگە )گیاو، خشۆک(ەکاندا ڕوویانداوە، تێيدا دەنگە گیاوەکان، جێکەوتەى 

دەنگى يەکەميان لە سەرەوڕیزبوونەکەدا گرتووە. هەمبەر بەوە پاراميتەرى 

خستنەتەکيەکى دوانييان بە پێچەوانەوە ئەزمووندەکرێت، بە جۆرێک دەنگە خشۆکەکان 

ەوتەى پێش دەنگە گیاوەکان بگرن، ئەویش هەروەک پێشتر، بە چەند تەرزێکى جێک

 ((.٢٣دەنگداریى[یانەوە تاقيدەکرێتەوە. )بڕوانە )]± جياوازى پەيوەست بە فيچەرى 

 

 

 
 

.-بڕوانە پاراميتەرى /س  ب/ لە لێکس یمى /س بەينێ/دا

 

 
پاراميتەرى فۆنۆلۆژييانەى ( ئەوەمان پێدەڵێن، کە ٢٢ئەزموونکردنی نموونەکانی )

نێوان دەنگە گیاوو خشۆکەکان بە جۆرێکە، کە فۆنۆتاکتيکى کوردیى، ڕێگە بە دەنگە 

گیاوەکان دەدات، بە هەردوو نيشانەى ]+دەنگداریى[، ]+ کپیى[يەوە، وەچەپێکهاتەى 

سەرەتاى بڕگە بگرن و لە پێش دەنگە خشۆکەکانەوە گۆبکرێن، کەچیى مەرج نييە ئەو 

گیاو[ یان هەن، بە واتا دەنگە خشۆکەکان -انەى پاراميتەرى ]خشۆکدروس ت

جێکەوتەى پێش دەنگە گیاوەکانيان گرتبێت، دەرفەتى پڕکردنەوەى هەموو تەرزەکانی 

مۆدێلەکەیان بەپێىى فۆنۆتاکتيکى زمانی کوردیى هەبێت، )بڕوانە تەرزە جياوازەکانی 

گیاوى دەنگدار[، -دەنگدار _ا،ب((، کە تێيدا سەرەوڕیزبوونەکانی ]خشۆکى٢٣)

گیاوى کپ[، دەرفەتى خستنەتەکيەکى دوانييان لە ش ێوەزارەکەدا -]خشۆکى دەنگدار

پێش بينييکراو نييەو ڕوونادات، ئەم ئەدگارەش، وەک پێڕەوى فۆنۆتاکتيکى زمانەکە 

 دەناسرێت.

 

 ئەنجام

پەیوەس تە بە زانین و دەسەڵاتشکانەوەى بەوپێيەى ئاگایى فۆنۆلۆژیى،  .1

ئاخێوەرەوە لەبارەى کۆى زانیارییە فۆنۆلۆژییە هەڵگیراوەکانى ناو فەرهەنگى 

توانس تى فۆنۆلۆژیى ئاخێوەر لەبارەى ناسينەوەى ئاوەزییەوە، لەناویش یاندا 

کەس ێتیى سەگمێنتە فۆنۆلۆژييەکانی زمانەکەى _فۆنیم_و بەکاربردنی یاساو ڕێسا 

يە باوەکان لەبارەیانەوە، بونياتنانی دروس تەى فۆنۆلۆژیى بێکەموکوڕیى لە فۆنۆلۆژي 

زمانەکەدا پێش بينييکراو دەبێت، ئەمەش بە جۆرێک ڕوودەدات، کە ئاگاييە 

فۆنۆلۆژييەکە دەرفەتى خستنەتەکيەک و پێکەوەهاتنى فۆنیمەکان پەيوەست بە 

فۆنۆلۆژييەکە  زانيارييە تێداهەڵگیاوەکانيانەوە بۆ دروس تکردنی دروس تە

بەوەش پارامیتەرى فۆنۆلۆژییانە پەیوەست بە دروس تەى  فەراهەمدەکات،

 .کوردییەوە جێبەجێدەکرێت

پاراميتەرى فۆنۆلۆژیى سەگمێنتەکان بە جۆرێکە، کە وێڕاى پۆلەکانيان، پشت  .2

دەنگداریى[یان دەبەس تێت. بۆ ئەوەش ]± بە نيشانەى جياکەرەوەى 

ە )گیاو، خشۆک(ەکان، پاشان دەنگە سەرەوڕیزبوونی هەريەک لە دەنگ

)گیاوو خشۆکەکان(یش پێکەوە، مۆدێلى جيان، بۆيە خستنەتەکيەکى دوانييان 

چەند تەرزێکى جياوازی دەبێت. لەوبارەيەوە: )ا( پاراميتەرى نێوان دەنگە 

گیاوەکان بە جۆرێکە، کە دەرفەتى سەرەوڕیزبوون و هەڵکردنيان بەپێىى 

گیاوى -گیاوى دەنگدار[، ]گیاوى دەنگدار -ارتەرزەکانی ]گیاوى دەنگد

گیاوى کپ[ -گیاوى دەنگدار[، ]گیاوى کپ-کپ[، ]گیاوى کپ

ڕوودەدات. )ب( لەناو پۆلى دەنگە خشۆکەکاندا، دەشێت پێکەوەهاتنى هەردوو 

خشۆکى -فيچەرى ]+ دەنگداریى، + کپیى[ بە پاراميتەرى ]خشۆکى دەنگدار

[ -دار[، ]خشۆکى کپخشۆکى دەنگ-کپ[، ]خشۆکى کپ خشۆکى کپ

خشۆکى دەنگدار[، کە فۆنۆتاکتيکى -ڕووبدات، جگەلە ]خشۆکى دەنگدار

 ) زمانەکە دەرفەتى پێکەوەهاتنى دوو دەنگ بەم نيشانانەوە ناڕەخس ێنێت. )پ

بۆ پاراميتەرى نێوان دەنگە گیاوو خشۆکەکانيش، جگەلە سەرەوڕیزبوونی نێوان 

رگیاوى دەنگدار[-]خشۆکى دەنگدار گیاوى کپ[، -، ]خشۆکى دەنگدا

تەواوى تەرزە جياوازەکانی دیکەى خستنەتەکيەکيان بە فيچەرى 

 دەنگداریى[يەوە، بەپێىى فۆنۆتاکتيکى زمانەکە لەبارەو ڕوودەدات.]±

 

 ليس تى زاراوەکان

Archiphoneme ئارخيفۆنیم 

Awareness ئاگایى 

Phonological awareness ئاگایى فۆنۆلۆژييانە 

Phonemic awareness ئاگایى فۆنیمیى 

Articulatory ئۆرگانی دەنگدروس تکەر 

Phoneme status بارو کەس ێتیى فۆنیم 

Neutralization بێلايەنبوون 

Phonological parameter  پاراميتەرى فۆنۆلۆژييانە 

Free variation جۆراوجۆریى ئازاد 

Dual consonant-combination  دوانیى خستنەتەکيەکى

 کۆنسۆنانتەکان

Voiced دەنگدار/ گڕ 

Emphatic sounds دەنگە پانەکان 

Fricative sounds دەنگە خشۆکەکان 

Explosive sounds دەنگە گیاوەکان 

Phonological information زانياریى فۆنۆلۆژیى 

Voiceless کپ 

Coda کۆتایى بڕگە 

Minimal pair گچکەترین جووت 

Consonants نابڕگەييەکان 

Distinctive features نيشانە جياکەرەوەکان 

Paradigmatical opposition هەمبەریى پارادیگمایى 

Phonological opposition هەمبەریى فۆنۆلۆژیى 

 

 

 سەرچاوەکان  

 بە زمانی کوردیى:

(، نواندنی س ينتاکس یى لە زمانی کوردييدا، چاپخانەى ٢٠٢٤سعيد، سازان ظاهر )

 بۆ چاپ و بڵاوکردنەوە، چاپىى دووەم، سلێمانیى. پاندا

 -(، پێواژۆ فۆنۆمۆرفۆلۆژييەکان لە زمانی کوردیى٢٠٢٤ئيبراهیم ) عەبدوڵڵا، جوانە

ش ێوەزارى شارەزووردا، نامەى ماس تەر، کۆلێژى پەروەردەى 

 شارەزوور، زانکۆى هەڵەبجە.

 -ووکدا(، هێزو ئەکس ێنت لە ش ێوەزارى کەرک٢٠٢٣غەريب، دڵشاد محەمەد )

 لێکۆڵينەوەيەکى فۆنۆلۆژييە، چاپىى يەکهەم. 

(، مەرجى ٢٠٢١مەعرووف و غەريب، عەبدولجەبار مس تەفا، دڵشاد محەمەد )

فۆنۆلۆژیى لە پڕۆسەى بەوشەبووندا، گۆڤارى زانکۆى گەرميان، ژمارە 

(٣.) 

(، زانياریى ٢٠١٨مەعرووف و سعيد، عەبدولجەبار مس تەفا، سازان ظاهر )

ندنی فۆنۆلۆژیى لە کوردييدا، گۆڤارى زانکۆى ڕاپەڕین، نوا-فەرهەنگیى

 (.١٥ژمارە )

فۆنەتيک، بەرگى يەکهەم،  -(، فۆنەتيک و فۆنۆلۆژیى٢٠٠٨مەحویى، محەمەدى )

 زانکۆى سلێمانیى.

فۆنۆلۆژیى، بەرگى دووهەم،  -(، فۆنەتيک و فۆنۆلۆژیى٢٠٠٨مەحویى، محەمەدى )

 زانکۆى سلێمانیى.

بەس تانداردکردنی زمانی کوردیى  -(، مەنامە٢٠١٦مەحویى، محەمەدى )

ئۆرسۆگرافیى، چاپىى يەکهەم،  -دروستنوس يین، دەروازەى يەکهەم

 ئاپخانەى ئەندێشە.

(، هەنبانە بۆرينە، بڵاوکەرەوەى سروش، ١٣٨١هەژار )عبدالرحمان شرفکندى( )

 چاپىى سێيەم، تاران.

